
Хьэлэмэтщ

Зэпеуэхэр

БахъэкIэ лажьэ кхъухь япэ дыдэу зыщIауэ щытар 
Франджы къэралыгъуэм XVIII лIэщIыгъуэм щыпсэуа 
маркиз, топыдзэм и офицер, инженер IэщIагъэм езыр-
езыру зыхуезыгъэсэжа Клод Франсуа Дороте де Жо-
ффруа д'Аббэщ.

1783 гъэм бадзэуэгъуэм и 15-м абы и жэрдэмкIэ, Лион 
къалэм пэгъунэгъуу щежэх Соне псым траутIыпщхьат ду-
нейм щыяпэ бахъэрызекIуэ кхъухьыр, нэхъ тэмэму 
къыжыпIэмэ, пироскафыр (алыджыбзэщ, «пир» - ма-
фIэ, «скафос» - кхъухь).

Тонни 182-рэ зи хьэлъагъ кхъуафэр и пIэ изыгъэкIын  
хуейуэ IэщIагъэлIым къыхуигупсысар цилиндр закъуэ 
фIэкIа зыпкърымылъ, захуабзэу лъэгум траукъуэдия, 
бахъэкIэ лажьэ Iэмэпсымэ «уэндэгъурт». Зэрызэхэгъэу-
вам и гугъу тщIымэ, пхъэкIэ зэщIэIулIа механизмэу зы-
зыгъэкIэрахъуэм къэзыгъэзэж щIыкIэу кърихуэкI пкъы-
гъуэм (поршень) кхъухьым и бгъуитIымкIи щыкIэрэгъэ-
быдыхьа шэрхъышхуитIыр щхьэл щIыкIэу ирихужьэрти, 
абыхэм я хьэнцэхэмкIэ псыр щIрагъэтхъурт. 

Тхыдэр щыхьэт зэрытехъуэжымкIэ, кхъуафэр псым и 
жапIэм пэщIагъэувэу щрахужьэм, кърикIуэнур зыфIэ-
гъэщIэгъуэн куэд къызэхуэсат. АрщхьэкIэ, метр 365-рэ 
фIэкIа зымыкIуа кхъуафэм псыIум зыкIэригъэзэгъэ -   
жын хуей хъуащ - бахъэрылажьэ Iэмэпсымэу къезы-
хуэкIым езы кхъухьыр, къыпхуэмыцIыхужын хуэдизу, 
зэпкъриудыныщIати.

Ар зигу щIыхьа маркизым и къэпщытэныгъэхэм адэ-
кIэ пищэжыфатэкъым, Iэмэпсымэ телъыджэу къигупсы-
сар зэрыригъэфIэкIуэн мылъкурэ ахъшэрэ къэ ралым и 
унафэщIхэми хьэрычэтыщIэхэми къызэрырамытам 
къыхэкIыу. 

ХЬЭТЫКЪУЭ  ЩауапцIэ.

КъБР-м къыбгъэдэкIыу  УФ-м 
ФедерацэмкIэ и Советым хэт се-
натор Къано къуэ Арсен ди щIы-
налъэм и дахагъэр наIуэ 
къэзыщIыну зэпеуэщIэм псори 
къыхуреджэ. 

СЕНАТОРЫМ хэIущIыIу ищIащ 
КъБР-р илъэси 100 щрикъуну 
 махуэшхуэм ирихьэлIэу флешмоб, 
интернет IэмалкIэ ирагъэкIуэкI зэ-
хьэзэхуэщIэ зэрызэхиублэр. 

«Къэбэрдей-Балъкъэрыр Уры-
сейм и щIыпIэ нэхъ дахэ дыдэ-      
хэм язщ, - зыкъыщытхуегъазэ 
 Къанокъуэм и хъыбарегъащIэ 
 напэкIуэцIхэм. - Ди къэралым 
цIыху щIагъуэ ис къыщIэкIын-
къым Iуащхьэмахуэ, Шэджэм псы-
къелъэхэм, Гуэл щхъуантIэхэм, Ау-
шыджэр псыхущхъуэхэм, ХьэтIо-
хъущокъуэм и жыг хадэм я хъыбар 
зэхимыхауэ. Ауэ шэч закъуи къы-
тезмыхьэу сощIэ турист-зып лъы-
хьакIуэхэм яцIыху республикэм и 
хъугъуэфIыгъуэ цIэрыIуэхэм нэ-
мыщI, ди щIыналъэм щыщ дэт-
хэнэ зыми езым и гум нэхъ лейуэ 
щигъафIэ щIыпIэ зэриIэм. 

Сэ зыкъэсщтэжмэ, ар Шытхьэлэ 
и хъуреягъкIэ щылъ мэзитIращ - 
Мэзышхуэмрэ Мэз ЦIыкIумрэ.  Ди 
сабиигъуэм абыхэм мэзыдэкIэ 
зыщыттIыжырт, псы блэжхэм 
 бдзэжьей къыщыдубыдырт. Абы-
хэм къакIэлъокIуэ гуплъым ещхьу 

Тхьэмахуэ блэкIам къриубыдэу ди 
республикэм щекIуэкIащ «Урысейм 
и щIэинхэр. Iуащхьэмахуэ ихъуре-
ягъкIэ» хэкурыдж проектыр и лъаб-
жьэу къызэрагъэпэща зекIуэр. Абы 
кърикIуахэм щыхэплъэж зэIущIэ 
блыщхьэ кIуам щыIащ КъБР-м Ку-
рортхэмрэ туризмэмкIэ и минис-
терст вэм. 

ЗЕКIУЭХЭМ хэтахэм квадроциклкIэ 
къыщажыхьащ Iуащхьэмахуэ лъапэ 
къедза, зэпэщу щымыт гъуэгу шына-
гъуэхэм, пхыдзахэм, лъагъуэ мы-
цIыхухэм, кIыхьхэм. Гъуэгу пхыдза -      
хэм къыщыжыхьыным дихьэххэм я 
«Квадроостров» клубу Москва щыла-
жьэмрэ Урысей географие зэгухьэ-
ныгъэм КъБР-м щиIэ «Альтаир» щIа-
лэгъуалэ зэгухьэныгъэмрэ я жэрдэм-
кIэ къызэрагъэпэща зекIуэм и му-         
рад нэхъыщхьэр Iуащхьэмахуэ 
ихъурея гъкIэ щыIэ щIыуэпсыр джы-
нырщ, абы узыщрихьэлIэ къэкIы-
гъэхэмрэ псэущхьэхэмрэ щыгъуазэ 
зыхуэщIынырщ. Апхуэдэ Iуэхухэр 
 щIалэгъуалэм даIыгъащ КъБР-м 
 Курортхэмрэ туризмэмкIэ и минис-
терствэм и унафэщIхэм.

Iуэхугъуэ хьэлэмэт куэд зыпыщIауэ 
щыта зекIуэ гъэщIэгъуэным ди щIа-

ХьэтIохъущокъуэ Къа-
зий и цIэр зезыхьэ Ады-
гэбзэ Хасэм иригъэкIуэкI 
лэжьыгъэхэм иджыри зы 
проектыщIэ къахэхъуащ. 
ЩIэныгъэщIэкъухэмрэ 
къэ хутакIуэхэмрэ я «Жы-
жьап лъэ» хэгъэгупсо зэ-
пеуэ зыфIащар хуэунэтIат 
зыхэпсэукI гъащIэм, къэ-
зыухъуреихь дунейм къы-
щыхъур къафIэIуэхуу, 
абы зэраныгъэ къэзышэ 
къэ хъугъэхэр хагъэ кIы-
ным, фIыр ягъэбэгъуэ-
ным хущIэкъуу, хэкIыпIэ 
къагъуэтыфу щIэблэр 
егъэсэным.

ДУНЕЙР зэ щIэ зыщта 
узы фэм и ягъэкIэ, Адыгэб-
зэ Хасэм къызэ ригъэпэщу 
иригъэкIуэкI адрей Iуэху-
гъуэ хэми хуэдэу, «Жы-
жьап лъэ» зэпеуэри пэIуд-
зауэщ зэре кIуэкIар, интер-
нетым и Iэмалхэр хэлъу: 
 зэпеуэм хы хьэну щIэ  ны-
гъэщIэкъу гуп хэм къыхаха 
Iуэху гъуэм псалъэмакъ 
тра щIы кIыу видеогъэлъэ-
гъуэ ныгъэхэр ягъэхьэ зы-
рын, хабзэ пыухыкIахэм те-
ту ахэр трахыжын хуейт.

Адыгэбзэ Хасэм япэу 
къыхилъхьа мы проектым 
еджакIуэхэм я пащхьэ 
Iуэхугъуэ зыбжанэ кърилъ-
хьат, нэхъ гъэщIэгъуэн къа-
щыхъур къыхахыу абы шэ-
щIауэ тепсэлъыхьын, я гуп-
сысэхэр уэршэрым хэту 
утыку къралъхьэн хуэдэу. 
Мис ахэр:

1. Дызытет дунейм и къа-
бзагъэр тхъумэн, пхъэн-
кIийуэ иддзыр нэхъ мащIэ 
тщIын папщIэ сыт хуэдэ 
хэкIыпIэхэр щыIэ?

2. Дунейпсо тхыдэм и 
 къэхъукъащIэхэмрэ цIыхум 
и гупсысэкIэм зэры зиу-
жьам рэ яку илъ зэпыщIэ-
ныгъэр.

3. Дунейм текIуэдыкIыжа 
лъэпкъхэмрэ абыхэм 
ядэкIуэдыжа щэнхабзэ-
хэмрэ: хьэтхэр, хъуритхэм-
рэ урартхэмрэ, майахэр, 
инк хэр, ацтекхэр, зэры кIуэ-
дыжрэ куэд мыщIа убых-
хэр...

4. IэщIагъэхэм я нэхъы-
бэр кIуэ пэтми бжыгъэ-
рылъанэ (цифровизация) 
жыпхъэм йоувэ. Сыт абы   
дэ къытхуихьынур? Зэды-
щIэкIыу дунейр бжыгъэ-
рылъанэ жыпхъэм ихьэмэ, 
сыт хуэдэ IэщIагъэхэр абы 
дэкIуэдыжыну, сыт хуэдэхэр 
щыIэну?

5. Сыт шхын узыншэкIэ 
зэджэр? ЩIым къыхэкI 
шхыныгъуэхэм хущхъуэ 
траутхэныр Iэмалыншэ? 
ЦIы хумрэ Iэщымрэ я 
 узыншагъэм ар дауэ къы-
тещрэ?

6. ЗэхэщIыкI IэрыщIыр 
(«искусственный интел-
лект» жыхуаIэр) дауэ 
 къывгурыIуэрэ? Ар ди гъа-
щIэм къыхыхьэным сыт 
хуэдэ мыхьэнэ иIэ, дызы-
хуишэнур сыт?

7. Дыкъэзыхъуреихь ду-
нейм пластикыр сыткIэ зэ-
ран хуэхъурэ? Ар ди гъа-
щIэм тхухэхыну? СыткIэ 
 зэтхъуэкI хъуну?

8. Бжьэм сыт и мыхьэнэ 
цIыху гъащIэм дежкIэ?

ЩIэныгъэщIэкъухэм я 
 зэпеуэм къыхыхьэ гупхэм 
псалъэмакъыр щагъэпс-
кIэ, фIэкIыпIэ зимыIэ хаб-  
зэ зыбжанэм иригъуэзэн 
 хуейт:

я бзэр зэрышэрыуэным, 
Iэдэб псэлъэкIэ хабзэхэм 
зэрытетыным, псалъэжь-
хэмрэ псэлъафэ хэмрэ уэру 
я псалъэмакъым зэрыхэу-
хуэ нэным;

- къыхаха Iуэхугъуэм фIы-
уэ зэрыхащIыкIыр, ар зэ-
раджар я псалъэмакъым 
щапхъэхэмкIэ, къагъэсэ-

Тырныауз къалэм дэт курыт 
школ №6-м щеджэ волонтёр-
ныбжьыщIэхэр жыджэру 
хэту, Iуащхьэмахуэ щIына-
лъэм мы махуэ хэм ще кIуэ-
кIащ автомашинэ псынщIэ-
хэм дэсхэр гъуэгу сакъыны-
гъэм къы хуе зыджэ акцэ. 

МЫХЬЭНЭШХУЭ зиIэ а Iуэ-
хум псом хуэмыдэ гулъытэ хуэ-
щIыпхъэщ сабийхэм я гъэма-
хуэ зыгъэпсэхугъуэм. Аращ 
 акцэм и жэрдэмщIакIуэхэр 
уэрамхэм къы щIыдыхьар,  
 «Нэхъ хуэ му къэвжыхь!» къы-
хуе джэ  ныгъэр яIыгъыу. Ин-
спекторхэмрэ ныбжьы щIэ-
хэмрэ автомашинэ зезыхуэ-
хэм зы хуагъэзащ гъуэгум 
щызе кIуэ хабзэхэр къызэпа-
мыуду, зыдэс транспортым 
 къы  зэ рикIухь хуабжьагъыр 
ягъэ мащIэу лъэхъэнэр ира-
хьэкIыну.

«КъызэрыгуэкI хабзэхэр 
 дэтхэнэми игъэзащIэу щы-
тамэ, гъуэгум къыщыхъу насы-
пыншагъэхэр куэдкIэ нэхъ ма-
щIэ хъунут», - псалъэхэр зэ-
рыт тхылъымпIэхэр волонтёр-
хэм хуагуэшащ машинэ 
зе зыхуэ куэдым. 

КЪАРДЭН Маритэ. 

Сакъыныгъэм 
къыхураджэ«Къэбэрдей-Балъкъэрыр - си нэкIэ»

лыд Iуащхьэ щхъуантIэхэмрэ 
 шым рэ Iэщымрэ щыдгъэхъуу 
щыта  удзыпцIэхэмрэ. Гъатхэм 
 ажэгъуэмэмрэ къэлэрдэгумрэ 
 зэ щIащтэу щыта а щIыпIэр нобэ-
ми жэнэт хадэм хуэдэущ си нэгу 
къы зэрыщIэувэжыр. 

Шэч къытесхьэркъым дэтхэнэ 
зыми апхуэдэу и псэм нэхъ пэ-
гъунэгъу щIыпIэ Къэбэрдей-Балъ-
къэрым зэрыщиIэм. Республикэр 
илъэси 100 щрикъуну махуэм 

 ирихьэлIэу сыхуейт сэри фIыуэ 
флъагъу щIыпIэхэм фи нэкIэ сеп-
лъыну, ахэр зэзгъэцIыхуну. Ар ди 
щхьэусыгъуэу «КъБР-р - си нэкIэ» 
зыфIэтща флешмоб къызэдгъэ-
пэщыну мурад тщIащ. 

Сыт абы ухэтын папщIэ пщIэн 
 хуейр? 

Зы закъуэ - секунд 15-20 нэхърэ 
мынэхъ кIыхьу теплъэгъуэ кIэщI 
бгъэхьэзыру уи инстаграм на-
пэкIуэцIым къиплъхьэну. Си дэ Iэ-

пыкъуэгъухэм фи лэжьыгъэхэм      
гу лъатэн папщIэ, абы кIэщIэт-
хапхъэщ: @kanokovarsen; #кбр-
моимиглазами хэщIапIэмрэ зы-
щIэуп щIэр къызэралъыхъуэ дамы-
гъэмрэ. 

Видео цIыкIухэр сытым теухуа-
ми хъунущ. Нэхъыщхьэр - фэ езым 
фи хэкум хувиIэ еплъыкIэрщ. Ар 
къуршуи, псыежэхыуи, гуэлуи, къэ-
кIыгъэуи, псэущхьэуи щрет. Iэмал 
имыIэу щыткъым ар щIыуэпсым и 
хъугъуэфыгъуэу къыщIэмыкIын-
кIи. Зи гугъу фщIыр цIыхум и Iэ-
дакъэ къыщIэкIа къалэ, къуажэ 
ухуэныгъэуи, нэгъуэщI зыгуэруи 
щытмэ ягъэ кIынукъым. Ауэ зы-
щывмыгъэгъупщэу къэвгъэлъа-
гъуэ щIыпIэм и цIэр къифIуэ. 

Зэпеуэр екIуэкIынущ бадзэуэ-
гъуэм и 13-м щегъэжьауэ 27 
 пщIондэ. Мы тхыгъэр къыщытехуэ 
 бадзэуэгъуэм и 13-м щегъэжьауэ 
махуищ зэрыдэкIыу, фи лэжьы-
гъэхэр инстаграмым къызэIуиха 
«reels» жыхуиIэ IэмалыщIэмкIэ 
 къитлъхьэн щIэддзэнурэ, цIыху 
бжыгъэшхуэм ялъагъунущ». 

Зэпеуэм щытекIуауэ къалъытэ-
нущ зи видео теплъэгъуэхэр нэхъ 
зыхуей хуэзауэ зыгъэхьэзырахэр, 
макъымрэ фэмрэ нэхъ IупщIу 
щыхэплъагъукIхэр. 

«Ирыралъагъу ди щIыналъэ 
 телъыджэр цIыху нэхъыбэм. Мар-
жэ, едвгъэгъэцIыху псоми ди хэ-
кумрэ абы щыпсэу цIыху да-
хэхэмрэ», - закъыхуегъазэ сенато-
рым  зэпеуэм хэтыну иригъэбла-
гъэхэм. 

ЧЭРИМ  Марианнэ. 

Iуащхьэмахуэ  ихъуреягъкIэ
ЗекIуэхэр

лэхэм нэмыщI хэтащ Москварэ Моск-
ва областымрэ ящыщ щIалэхэу гъуэгу 
пхыдзахэм квадроциклкIэ къыщы жы-
хьыным дихьэххэр. Ахэр зрикIуэну 
 лъагъуэр зыубзыхуар Урысей геогра-
фие зэгухьэныгъэм хэт хэкурыдж цIэ-
рыIуэ Мокаев Тенджызщ. ЗекIуэм и 
унафэщIу щытар «Квадроостров» клу-
бым и пашэ Зимин Александрщ. Абы 

зэрыжиIамкIэ, мы илъэсым къриу-
быдэу апхуэдэ хэкурыдж зекIуэ зыб-
жанэ иджыри къыщызэрагъэпэ-
щынущ Къэбэрдей-Балъкъэрым, Осе-
тие Ищхъэрэ - Аланием, Ингушым. 

- «Урысейм и щIэинхэр. Iуащхьэма-
хуэ ихъуреягъкIэ» проектыр цIэрыIуэ 
зэрыхъуам къыхэкIыу, къыкIэлъыкIуэ 
зекIуэхэм хэтыну гукъыдэж зыщIа 
куэдым хъыбар къыдагъэщIащ, - 
 къыхигъэщащ Зиминым. - Апхуэдэу   
ди лэжьыгъэр хэIущIыIу зэрыхъуар          
ди гуапэщ. Иджы абы кърихьэлIэ-        
нущ Къэ бэрдей-Балъкъэрым, Кавказ 
Ищхъэ рэм я мызакъуэу, Урысей Фе-
дерацэм и нэгъуэщI щIыналъэхэми я 
лIыкIуэхэр. 

ЗекIуэм кърикIуахэм теухуауэ зэхуэ-
сым щекIуэкIа псалъэмакъ псори къы-
зэщIикъуэжащ  КъБР-м курортхэмрэ 
туризмэмкIэ и министр Щоджэн-
цIыкIу Мурат. Абы щытхъу яхуищIащ 
ар къызэзыгъэпэщахэми жыджэру 
хэтахэми. Министрым фIыщIэ тхылъ 
яритащ а Iуэху гъуэ хьэлэмэтым и жэр-
дэмщIакIуэхэм. Апхуэдэуи жиIащ ди 
щIыналъэр джы нымкIэ сэбэп хъуну 
зекIуэ гъэщIэ гъуэным нэхъри зиуб-
гъумэ зэригуа пэр. 

ЖЫЛАСЭ  Маритэ. 

И къэпщытэныгъэхэм
пищэжыфатэкъым

Иджыри
зы зэхьэзэхуэ
гъэщIэгъуэн

бэп статистикэмкIэ къызэ-
ры щагъэлъэгъуэным;

- псалъэр къызылъысам 
далэр зыхуей хуэзэу къы-
зэригъэсэбэпыным, жиIэну 
зыхуейр зэхэщIыкIыгъуэу, 
екIуу зэкIэлъыхьауэ къеда-
Iуэхэм я пащхьэ къызэры-
рилъхьэным;

- гупым хэтхэр зыр ад-
рейм гъэхуауэ зэредэ Iуэ-
ным.

«Жыжьаплъэ» зэпеуэм 
къыхыхьэну гукъыдэж зы-
щIа гупхэр абы мазэм 
 щIигъукIэ елэжьащ. А пIа-
лъэм къриубыдэу егъэ-
джакIуэхэри еджакIуэ 
 ныбжьыщIэхэри цIыхум я 
пащхьэ къралъхьэну зыт-
раубыда Iуэхугъуэм и 
щэхухэр къатIэщIу, зэIу-
мыбзу хэлъыр къыщIагъэ-
щу, ар къызэрызэгъэпэ-
щын хуейм ехьэлIауэ зра-
гъэгъуэта Iуэху еплъыкIэр 
лъэныкъуэ псомкIи къызэ-
щIакъуэну иужь иту къэ ху-
тэныгъэ хьэлэмэтхэр ира-
гъэкIуэкIащ. КърахьэлIа лэ-
жьыгъэм гупым хэтхэр хэ-
ша зэрыхъуар, ар зыхуей 
хуэзэным дэтхэнэми и Iы -
хьэ зэрыхэлъыр наIуэ 
 къищIащ зэпеуэм къа-
гъэхьа видео хьэзырхэм. 
Жыджэрагъымрэ гузэ хэ-
щIэ инымрэ зэщIиIыгъэу 
еджакIуэ цIыкIухэр зэра-
лъэкIкIэ хущIэкъурт къа-
гъэIу я Iуэху еплъыкIэр зэ-
ры захуэр ар зылъагъуну-
хэм я фIэщ ящIыну. Жы-
пIэнуращи, псоми жаIэр уи 
фIэщ хъурт, акъылрэ губ-
зыгъагъэрэ зэбэкI псалъэ-
макъ купщIафIэ утыку 
 къралъхьат.

ГъэщIэгъуэнращи, я лэ-
жьыгъэр зэпеуэм къы хэ-
щын щхьэкIэ, Iуэхур къай-
хъулIэн папщIэ, зэхаша 
 псалъэмакъым и утыку 
 къилъхьэкIэри зэмылIэу-
жьы гъуэт: зым и гъэлъэ-
гъуэныгъэр джэгукIэ жып-
хъэм иту къызэригъэпэ-
щащ, етIуанэм ейр хьэ-
щIэщ уэршэрым тету 
ири гъэкIуэкIащ, нэгъуэщI-
хэм къэпсэлъэныгъэ 
ящIащ, щIэнIуатэм ещхьу 
узыгъэгъуазэ псалъэ зэ-
пэдзыжкIэ видеор тезыха-
хэри мащIэтэкъым.

Япэ зэхыхьэгъуэкIэ «Жы-
жьаплъэ» хэгъэгупсо зэ-
пеуэм ину зиубгъуауэ 
 пху жымыIэнуми (псори 
  зэ гъусэу гупипщI къыхы-
хьащ), абы и къы  зэгъэ- 
 пэщыным зи гуащIэ хэ-
зылъхьа егъэджакIуэхэр 
лъэщ защIэт, егъэджэны-
гъэм фIыщIэ щаIэу, щIэ-
ныгъэу сабийхэм бгъэ-
далъхьэмкIи, зэпеуэхэмрэ 
зэхьэзэхуэхэмрэ пашэ-
ныгъэ зэрыщызэрахьэмкIи 
къыхэщу. Зэпеуэм и пщIэр 
абыхэм лъагэу зэраIэтам 
пцIы хэлъкъым.

Видеотеплъэгъуэу ягъэ-
хьэзырам хэплъэжа Къэп-
щытакIуэ гупыр IэнатIэ         
гугъу зэрыIутар жыIэн            
хуейщ. Псоми зэдэарэзыуэ 

къы хагъэщащ къэпсалъэ 
ныбжьыщIэхэм я адыгэб-
зэм узыIэпишэу, къаIуатэ 
псалъэм гупсысапIэ ухид-
зэу зэрыщытар, абы и 
лъэныкъуэкIэ уб-
гъэдыхьэмэ, фIым я фIы-
жыр къыхахыныр хуабжьу 
гугъуу абыхэмкIэ къы зэ-
рыщIэкIар. «Жыжьаплъэ» 
зэ пеуэм къыхыхьахэм я лэ-
жьы гъэр къызэралъытэну 
пщалъэхэм къэп щы та кIуэ-
хэр я фIэщу еувэлIащ, Iэ-
мал зэриIэкIи абы текIа-
къым.

Мы гъэм Адыгэбзэ Ха-
сэм къыхилъхьа проек-
тыщIэм и къэпщытакIуэхэр 
гупитI  хъурт: Хэкум щыщ 
гупымрэ Тыркум ит Адыгэ 
Хасэхэм я Хасащхьэм 
(KAFFED) къызэригъэпэща 
етIуанэ гупымрэ. Хэку къэп-
щытакIуэхэм яхэтащ жыла-
гъуэ лэжьакIуэхэр, пса-
лъэмрэ псэлъэкIэмрэ я 
 пIалъэ зыщIэ джэгуа-
кIуэхэр, тхыдэ къэхута-
кIуэхэр. ХамэщI щыпсэу ди 
лъэпкъэгъухэм ящыщу 
анэдэлъхубзэр фIыуэ зы-
щIэ, егъэджэныгъэ Iэна-
тIэм Iут, хасэ Iуэхухэм жы-
джэру хуэлажьэ цIыху пэ-
рытхэм етIуанэ гупыр къы-
зэрагъэпэщащ.

ЩIэныгъэщIэкъухэм я 
«Жыжьаплъэ» хэгъэгупсо 
зэпеуэм щытекIуахэмрэ 
къы щыхэжаныкIахэмрэ 
увы  пIэхэр зэрызэдагуэшар 
мыпхуэдэущ:

Япэ увыпIэр къихьащ 
 Къармэхьэблэ дэт, Къам-
бий Мухьэб и цIэр зезыхьэ 
1-нэ курыт еджапIэм щыщ 
щIэныгъэщIэкъу гупым. 
НыбжьыщIэхэр зыгъэхьэ -
зы рар адыгэбзэмрэ лите-
ратурэмкIэ езыгъаджэ 
Лыхь Людэщ.

ЕтIуанэ увыпIэр зэдагуэ-
шащ:

1. Бабыгуей къуажэм дэт, 
Лыджыдэ Хьэлым и цIэр 
зезыхьэ курыт еджапIэ              
№2-м щыщ гупым. Ахэр зы-
гъэхьэзырар адыгэбзэмрэ 
литературэмкIэ и егъэджа-
кIуэ Мэшыкъуэ Iэсиятрэ 
Куэцэ Риммэрэщ.

2. Жанхъуэтхьэблэ дэт 
курыт еджапIэ №2-м и ныб-
жьыщIэ гупым. Зыгъэ-
хьэзырар адыгэбзэмрэ ли-
тературэмкIэ егъэджакIуэ 
Хъурей Люсенэщ.

Ещанэ увыпIэр ялъысащ:
1. Къугъуэлъкъуей къуа-

жэм дэт курыт еджапIэ           
№2-м щыщ къэхутакIуэ 
ныбжьыщIэ гупым. Ахэр 
зыгъэ хьэзырар физикэмкIэ 
 езы гъаджэ Тэнащ Мари-
тэщ.

2. Тохъутэмыщей къуа-
жэм дэт, Къуэныкъуей На-
зир и цIэр зезыхьэ   курыт 
еджапIэ №1-м  щыщ гу-
пым. ЩIэныгъэщIэкъу-           
хэр зыгъэхьэзырар адыгэб-
зэмрэ литературэмкIэ 
 егъэ джакIуэ Къуэныкъуей 
Раерэ биологиемкIэ езы-
гъаджэ Хьэгъэжей Сюзан-
нэрэщ.

«Жыжьаплъэ» зэпеуэр 
гуп зэпеуэщ. Ауэ гупыж 
ищIу зи псалъэмакъ къе-
зыгъэхьа, Лафыщхьэблэ 
дэт, генерал-лейтенант Ба-
тыр Мухьэмэд и цIэр зе-
зыхьэ курыт еджапIэм щIэс 
Абыкъу Уэзырмэси гу-
лъытэншэу Адыгэбзэ Хасэм 
къыхуэгъэнакъым. Зэхьэ-
зэхуэм жыджэру зэрыхэ-
там папщIэ щIалэщIэр 
фIыщIэ тхылъкIэ къыхагъэ-
щащ. Уэзырмэс адыгэб-
зэмрэ литературэмкIэ и 
егъэджакIуэр Къардэн Фа-
тIимэщ.

Шэч хэлъкъым - сыт хуэ-
дэ лэжьыгъэми и щIыб 
Iуэхубэ къыдэлъщ. ЩIэны-
гъэ псалъэмакъыр виде-
отеплъэгъуэу къэбгъэлъэ-
гъуэжын щхьэкIэ, узы теп-
сэлъыхьынум ехьэлIа щап-
хъэ  куэд  зэхуэпхьэсын, 
ахэр еджакIуэхэм зэрызэ-
хащIыкIынум хуэдэу бгъэ-
хьэзырын зэрыхуейр на-
хуэщ. Хьэлъэр зыхь егъэ-
джа кIуэр зытелажьэр щIэ-
ныгъэ гъуэгур бгъуэ щIын 
къудейм къыщынэркъым, 
атIэ абы гъэсэныгъэ лэ-
жьыгъэри къызэриIэтыр, 
сабийхэм я зэхэщIыкIымрэ 
дуней лъагъукIэмрэ зэ-
рызригъэужьыр, цIыху щIы-
кIэм хэлъ дахагъэ псори 
къызэрызэкIуэцIихыр, ады-
гагъэмрэ адыгэбзэмрэ 
зэрыхуигъэушыр пщыгъуп-
щэ хъунукъым. Апхуэдиз лэ-
жьыгъэр зыгъэзащIэ егъэ-
джакIуэм и фIыщIэр инщ, 
къызэрыплъытэн псалъи 
къэгъуэтыгъуейщ.

ЩIэныгъэщIэкъухэм я 
«Жы жьаплъэ» зэпеуэр 
Тырку щIыналъэм къыщы-
хъуа адыгэ тхыдэтх цI э-
рыIуэ, узэщIакIуэ, гупсы-
сакIуэ Выщхьэ Иззэт и 
 фэ еплъу ирагъэкIуэкIащ. 
 Къы зэралъхурэ мы гъэм 
илъэс 96-рэ ирикъуа ады-
гэлIым и гъащIэр къы зы-
хэкIа лъэпкъым щхьэу-       
зыхь хуищIащ, щIэблэр узэ-
щIыным, хэкупсэу къэ-
гъэтэджыным емышыжу 
телэ жьащ. ХамэщI къы-
щыщIидза адыгэр зыхэ-
хуахэм яхэмышып сы хьы-
жыным, и къуэпсхэр зэ кIуэ-
лIэж адэжь лъахэм пы щIа-
уэ  щытыным хуэу нэтIауэ 
лэ жьы гъэшхуэ иригъэ-
кIуэкIащ - абы и Iэдакъэ 
къы  щIэкIащ лъэпкъ тхыдэм 
теухуа къэхутэныгъэ пщIы 
бжыгъэхэр, итхащ адыгэхэр 
хэкум зэрикIам ехьэлIа 
тхылъ зыбжанэ, щытащ 
лъэпкъ гупсысэр цIыхум 
яхэзыпщэ газетхэмрэ жур-
налхэмрэ я къызэгъэпэ-
щакIуэу, редактору, тха-
кIуэу. Зи гъащIэри зи гуа-
щIэри адыгэм щхьэузыхь 
хуэзыщIа Выщхьэ Иззэт и 
цIэкIэ зэпеуэр егъэ кIуэ-
кIыныр, зэпэIэщIэ хъуа зэ-
лъэпкъэгъухэм я зэхуакум            
а щIыкIэм тету Iуэхур лъэ-
мыжу дэлъхьэныр Адыгэб-
зэ Хасэм игъуэу къилъы-
тащ.

Адыгэбзэ Хасэр текIуа-
хэмрэ къыхэжаныкIахэмрэ 
и гуапэу йохъуэхъу нэхъри 
ирагъэфIэкIуэну, гукъыдэж 
яIэну, жыджэрагъыр яфIэ-
мыкIуэду пашэныгъэр къы-
щыдэхын гуращэкIэ сыт 
хуэ дэ зэхьэзэхуэми хыхьэ-
ну.

ШУРДЫМ  Динэ.

Гъэ еджэгъуэщIэм зыхуагъэхьэзыр
Бахъсэн щIыналъэм купщIафIэу щагъэзащIэ «ЩIэ-

ныгъэм зегъэужьын» къэрал программэр.

КЪАЛЭ мыинхэмрэ къуажэхэмрэ дэт курыт школхэм 
физическэ щэнхабзэмрэ спортымкIэ дерсхэр зыхуей 
хуэзэу, мардэщIэхэм тету щрагъэкIуэкIын папщIэ, ахэр 
зыхуеину псомкIи къызэгъэпэщыныр зи къалэн нэ-
хъыщхьэу щыт программэм хиубыдащ Бахъсэн къа- 
лэм дэт курыт еджапIэ №7-м, №8-м, №11-м я спортзал-
хэр.

Унэлъэгум къыщыщIэдзауэ унащхьэмкIэ иухыжу, 
еджапIэхэм иращIылIэ лэжьыгъэр гъэ еджэ гъуэщIэм 
ирихьэлIэу зэфIагъэкIынущ. Залхэр яузэдынущ зы-
хуеину IэмэпсымэхэмкIэ. 

Хэгъуэм щIадзэ
Ныбэжь Сэлим зи унафэщI мэкъумэш-фермер хо-

зяйствэр (Къубэ-Табэ) Бахъсэн щIыналъэм щынэ-
хъыфIхэм хабжэ. Абы иджыпсту и гуащIэ гъуэу щы-
Iуахыж гектари 140-м щыхаса бжьыхьэсэ хьэпцIийр.

 ЯПЭ ХЭГЪУЭР зыубла «Полесье» комбайнитIым 
 егугъуу иролажьэ зи IэщIагъэм фIыуэ хэзыщIыкI зэ-
къуэшхэу Кърымыкъуэхэ Ахьмэдрэ Замиррэ. Махуэ 
псом щхьэкъэIэтыпIэ ямыIэу къах хьэпцIийр автомаши-
нэ хэмкIэ хаш Тхьэгъэпс Мухьэмэдрэ ГъукIэ Хьэж му хьэ-
мэдрэ.

- ЗэкIэлъхьэужьу къешха уэшхыр зэран къыщытхуэ-
хъуи къэхъуащ, ауэ ди зэфIэкI псори етхьэлIэнущ  гъа- 
вэр кIэрыхуншэу зэрыIутхыжыным, - жаIэ абыхэм.

Гъа вэгъэкIхэр гъэ хъарзынэ къазэрехъулIам ирогуфIэ. 
 Дыгъэри уэшхри и чэзум зыгъуэта щIым зы гектарым 
хуэ зэу центнер 40 къытрах. УнафэщIым къы зэ ры хи гъэ-
щамкIэ, зы тхьэмахуэ нэхъ дэмыкIыу бжьыхьэсэ гуэ-
дзыр Iухыжыныр яублэнущ.

НЫР  Iэуес.

Бахъсэн  щIыналъэм  къратыкI

Хъыбар  гуапэ

1.
Алыхь  IэщIагъэр  хъунукъым  бгъэщIагъуэ -
Хэт сыт и натIэм илъми зыщIэр арщ,
Дэ ди къуэшыфIым, нысэм гур фкIэлъогъыр,
Къыщыхъум гъащIэм хуитыр Тхьэшхуэращ.

Ди Мухьэмэд, ди шынэхъыжь, уи гъащIэр
Илъэсу 74-м къыщыувыIащ.
Къытщыхъуми  анэкъилъхухэм  гъащIэр  мащIэу,
Куэд дыдэ, си къуэшыфI, пхузэфIэкIащ.

Зэрыбыниблым  уэ  удинэхъыжьти,
Ди адэ-анэм я щIэгъэкъуэн ухъуащ.
Сыт хуэдэ IуэхукIи уэ укъытщхьэщыжти,
Дэ сытым дежи щапхъэу удиIащ.

IэнатIэ дапщэ уэ уIумытами,
Лэжьыгъэр пэжу, екIуу къепхьэлIащ.
Уигу-уи псэр уи лэжьыгъэм уэ етауэ
Къуажэгъухэм я псалъэфIи къэблэжьащ.

Iэсят унагъуэм нысэу къытхэпшати,
Дэтхэнэми ар шыпхъу нэхъыжь тхуэхъуащ.
Дыгъэм ещхьу бынищ зэдэвгъуэтати,
Фэ ахэри зыхуей хуэвгъэзэфащ.

Фыздэпсэуащ фэ тIур фи гъащIэр дахэу,
Iэпыхур зым адрейм къищтэжу фхьащ.
Гугъуехь фыхуэзэм, зым адрейм щхьэщыфхыу,
ГуфIэгъуэри зэгъусэу здэфIэтащ.

2.
Фи бынхэр евгъэджащ, фщIыжащ унагъуэ,
ПщIэ яIэу я лэжьыгъэр нобэ яхь.
А псори, Мухьэмэд, фэращ зи фIыгъэр -
Iэсяти уэри ар фэеплъ фхурехъу!

Зы унагъуэфI фи къуажэм фэ дэсамэ,
Абыхэм фи унагъуэри ящыщт.
Уз бзаджэр фи лъэужьым къимыхьамэ,
Иджыри куэдым фэ фыхунэсынт.

Уэрат ди жьантIэр дэ тхуэзыгъэдахэр,
Ди гъуэгур тхуэбгъэнэхуу ди япэ уитт.
Ныбжьэгъу уиIами я дзыхь бгъэпэжахэщ -
Фызэхуэгуапэу фэ фызэбгъэдэтт.

Иджы, уэ уи тIысыпIэр нэщI къэхъуащи,
Зэгъусэ дыхъужамэ, укъытхуэтщ,
Iэсяти Iейуэ дэ дыхуэныкъуащи,
Абы жиIауэ куэд дэ ди гум илъщ.

Сыт хуэдэ Iуэху ди лъэпкъым щекIуэкIами - 
ГуфIэгъуэ, гузэвэгъуэ ирырехъу -
Фычэнджэщэгъут  Iэсяти  Мухьэмэди,
Алыхьым фи ахърэтыр нэху игъэхъу!

Фи деж къуажэгъухэр чэнджэщакIуэ къакIуэу,
Фи псалъэм пщIэшхуэ иIэу фыпсэуащ.
Фи щапхъэм нэхъ щIалэIуэхэр щIэджыкIыу
ПщIэ фиIэу Светловодск фэ фыдэсащ.

Илъэсу плIыщIрэ блы фыздэпсэуати,
Зы чысэм фи псэр илъу фыщытащ.

ДЫГЪУАСЭ хъуаскIэ къы-
пихыу балъкъэр сценэр 
 зыгъэбжьыфIа щIалэм 
иджы Литва щIыIэнэщIхэр 
зэпичырт зауэ кIагъуэр IукIэ 
игъэзу. Шабаз и къуэр 
зыхэхуа тIасхъэщIэх ротэр 
еужьэрэкIыу тетт а 1941-нэ 
напщIэуфэм къэралыш-
хуэр зытебжьэхъуа гъуэгуа-
нэ мыгъуэжьым…

РСФСР-м и щIыхь зиIэ, 
КъБР-м и цIыхубэ артист 
 Кучуков Магомет теухуауэ 
ятхыж е яIуэтэж гъэщIэ-
гъуэнхэр кIэухыншэщ. Язы-
дэтхэнэри гъащIэ дерсщ, 
итIани   мы   зи   гугъу    фхуэт-
щIынум щыгъуэзакъым псэ 
зыIут. ЛIыр и ныбжь 
хэкIуэтэху  гукъэкIыжуи зэ-
мыцырхъа а теплъэгъуэр 
езым и жьэкIэ къиIуэтэжат 
дунейм щехыжыныр къэб-          
лэгъауэ… 

…Гъэмахуэ шылэм и уэл-
банэ махуэт. ЯтIэпсымрэ 
шырыкъулъэмрэ зэдагъэIу 
шкIурт макъым дыщIэ дэ-
IукIыурэ дихьащ тафэщI 
 гуэ рым. Шауляй жылэр 
(Литва) ди сэмэгурабгъуу 
ды кIуатэрт. ДызыIухьэнур 
пIалъэншэ зауэти, тIас хъэ-
щIэх гупыр дыкъызэрагъэ-
пэ щат дызыхуей-дызы хуэ-
ныкъуэкIэ, гъуэмылэ, уIэ-
гъэпхэ, щIагъщIэлъ къабзэ 
жыпIэми. Псыдзэм диха 
нэпкъ гуэрым дыбгъурыту-
рэ дыздекIуэкIым си шы-
рыкъу лъэдакъэм жьэдэна 
банэ гъурцыр къызэныкъуэ-
къуу хуежьащ. ЗыкIэрызгъэ-
щэтын си гугъэу сепэщэ-
щурэ сызэтоувыIэ. Зызо-
гъэщхъ. Си гъусэхэри ма -
кIуэ а зэрыкIуэу. Нэпкъ 
гуэуамкIэ къиIукI хуэдэу 
къысфIэщIащ, мэууэ, сабий 
гъы макъым ещхь «Iы хь-
шыхь» гуэр. Губгъуэжьым 
дэни къиукIт-тIэ сабий?! 
 СокIуэтэIуэри сыдоплъэ 
 къуэкIий лъащIэм. Къри-
IуэнтIыкIат си кIапцIэр: мо 
псыр здежэбзэх къуэ 
цIыкIум гурымыжу дэсщ 
щхьэцыгъуэ дахэ хъужауэ 
бзылъхугъэ цIыкIу. Хьэза-
быр телъу мэгуIэ тхьэмыщ-
кIэр - и сабийр дунейм къы-
техьэну къоIэ. Гъуэгу си 
Iуэхут иджы сэ?! Нэпкъым 

Метр мини 3,5-рэ зи лъа-
гагъ къуршылъэ щIыпIэм 
щыIэ «Iуащхьэмахуэ» зы-
гъэп сэхупIэм дэкI кIапсэ 
 гъу э гухэм иджыри 2 щIэуэ 
къахэхъуэнущ.

- ЛЫЖЭ къэжыхьыпIэхэм я 
бжыгъэм къыхэдгъахъуэу, ди 
республикэм къакIуэ турист-
хэм гунэс ящыхъун хуэIу хуэ-
щIэрэ инфраструктурэкIэ а 
щIы пIэхэр къызэдгъэпэщыну 
ди мурадщ. Иужьрей илъэси-
щым курортым зэхъуэкIыны-
гъэшхуэхэр егъуэт. КIапсэ 
 гъуэгу къудамэхэр нэхъыбэ 
 хъунущ, дунейпсо мардэ щIэ-
хэм тету транспорт гъэувы-
пIэхэр яухуэнущ, - жиIащ «Кав-
каз Ищхъэрэм и зыгъэп-
сэхупIэхэр» АО-м и генеральнэ 
унафэщI ТIымыжь Хьэсэн.

Зи гугъу ящI линэщIэм ди 
къэралым  щынэхъ лъагэ  
станцитIыр, «Мир»-мрэ «Гара-
Ба ши»-мрэ, зэпызыщIэ кIапсэ 
гъуэгум и 3-нэ дэкIуеипIэм 
иджыпсту телъ хьэлъэр хуэ-
диткIэ игъэмэщIэнущ, метр 
мини 3515-рэ зи лъагагъ 
 къе жэхыпIэм лыжэкIэ къэзы-
жы хьхэмрэ сноубордистхэм-
рэ тыншу икIи псынщIэу дэ-
кIынущ.

Ухуэныгъэр щекIуэкIыну 
щIы пIэр ягъэхьэзыр. Iуэхур зи 
пщэ далъ хьа пIалъэкIэ къа-
гъэсэбэп гъуэгу хэмрэ комму-
никацэ хуэ Iухуэ щIэ  хэмрэ 
 яукъуэдий,  Iэ гъуэб лагъэр зэ-
щIагъэкъабзэ,  дэфтэрхэр  
ягъэ хьэзыр. Мы зэманым 
яухуэну   гъуэгум  километр  12 
и кIыхьагъщ. 2030 гъэм ири-
хьэлIэу ар 47-м нагъэсыну я 
мурадщ.

Къэбэрдей-Балъкъэрым ту-
ризмэм зыщегъэужьыным 
 теухуауэ зэлэжьыну проект-
хэм хиу быдэнущ Шэджэм, 
Шэ рэдж аузхэри. ИджыкIэ 
хоп лъэ «Башиль», «Шэджэм» 
турбазэхэм екIуалIэ автомо-
биль  гъуэгухэр зэIузэпэщ 
щIыным ехьэлIа Iуэхум. Нал-
шык и зы гъэп сэхупIэхэмрэ 
хьэ щIэщ хэмрэ къэгъэщIэрэ-
щIэжыным теухуауи проекти 
10-м нэблагъи ягъэлъэгъуэ-
нущ.

- Дэ къыдолъыхъуэ икIи 
 къыдогъэблагъэ иджырей ду-
нейпсо мардэм къезэгъ зы-
гъэп сэхупIэ ехьэжьахэр ухуэ-
ным зи мылъку хэзылъхьэну 
хуейхэр,- жиIащ Къэбэрдей-
Балъкъэрым и Президентым. 
Къапщтэмэ, проектхэм ящыщ 
зым ипкъ иту Гуэл щхъуантIэ 
Ипщэ турист комплексыр зэ-
Iузэпэщ ящIащ.

ШЭРЭДЖ  Дисэ.

«НИКА» къэралпсо 
егъэ джэныгъэ порта-
лым къыхилъхьа «ФIыуэ 
слъагъу си къалэ» уры-
сейпсо зэпеуэм илъэс 13 
хъу ныбжьыщIэхэм ху-
хаха «Хьэршым теухуа 
таурыхъхэр» лIэужьы-
гъуэм кърикIуахэр къа-
пщытэжащ. Абы пашэ 
щыхъуа сабии 100-м 
ящыщ зыщ ди республи-
кэм щыщ еджакIуэ, 
илъэс 12 хъу Аслъэн Са-
лим.

БАХЪСЭН районым 
хыхьэ Кременчуг-Конс-
тан тиновскэ къуажэм и 
курыт еджапIэм щIэсщ 
 зэпеуэм къыхэжаныкIа 
Аслъэн   Алим. Зэхьэзэ-
хуэм абы иригъэхьащ Га-
гарин Юрий триухуа усэр. 

«ФIыуэ слъагъу си къа-
лэ» зэхьэзэхуэр ящыщ 
зыщ «Россия - страна воз-
можностей» президент 
платформэм и проект-
хэм. Ар ягъэзащIэ 
«Социаль ные лифты для 
каждого» федеральнэ 
проектым и «Егъэджэны-
гъэ» лъэпкъ проектым 
хыхьэу. БлэкIа илъэсхэм 
абы я зэфIэкI щеплъы-
жащ илъэс 14-м щыщIэ-
дзауэ илъэс 35-рэ зи 
 ныбжьхэр, я щIыналъэм и 
социально-экономикэ 
зыу жьыныгъэм теу хуа я 
лэ жьыгъэхэр щып ха гъэ-
кIыу. Ар IэмалыфIщ уи 
щIыналъэм и дахагъэр 
къэрал псом къебгъэ цIы-
хунымкIэ.

Зэпеуэр къызэзыгъэ пэ -
ща хэм мы гъэм ядэIэ-

Фэеплъ гъуджэм и пащхьэнэху

зыздезгъэщэтэхым къэс-
тIэтащ си кIэзонэ къэлът- 
макъыр. Иджы сыщыгу-
фIы кIыжырт аддэ сыщы-
щIалэжь цIыкIум ди                      
жьэгу  мыуп щIыIужым           
мыбы  ещ хьыр къабзу си            
нэгу щыщIэкIа теплъэгъуэ 
 кIэ щI  хэр. Сэрат-тIэ а Iуэхум 
 хуэ мыIэижьыр?! Сызы-
хуеину хъуар сIыгъыххэт. Уп-
сэу щащыху къабзэр, сэ 
 жа ныр, мафIэдзыр. Бзылъ-
хугъэ цIы кIур, дауи, укIытэм 
ихьырти хьэ щтам хуэдэу 
къысIурыплъыхь щхьэкIэ, 
къыгурыIуауэ къы щIэкIынт 
сэр фIэкIа зыщыгугъын 
 зэ   рыщымыIэр. 

- Укъысщымышынэ, си 
 ды гъэщыгъэ… СощIэ сэ 
 псори. Умыгужьей закъуэ! - 
соубзэ тхьэмыщкIэм. Езыр-
щи урысыбзэ къыгу ры-
Iуэххэу узиIэ, бзэмыIуу мэ-
гыз, итIани ебыркъешыр-
къыу рэ: 

- Спа… Спаси… 
Уэшхыпсри пщIантIэпсри 

зэскъуэкIыурэ согузавэ: са-
бийм и пщэ цIыкIум бын-
жэпсыр сфIыщылъадэрт… 
Насып щыми диIэти, узын-
шэу зэIэпыкIащ анэмрэ са-
биймрэ. Хъыдан жэрумэу 
зэщIэскъузэжа цIыкIур и 
куэщIым ислъхьэжурэ анэм 
содэхащIэ: 

- Шхэ иджы, си дахэ. ЛIы 
цIыкIури гъашхэ. Мис гъуэ-
мылэр. Псылъэм иджыри 
тIэ кIу къинащ. Сакъ, си псэ… 

СыкъыщIопхъуэж. Бзылъ-
хугъэ бзэмыIур гъуэгыурэ 
къыскIэлъоджэ: 

- Спасибо…
- Нэпкъым сыкъыдэпще-

ижрэ сызэплъэкIмэ - сабийр 
егъашхэ. Аргуэру сыкъогу-
мащIэ. ЗызоIэжьэж. СыщIо-
пхъуэжри, кIуэрыкIуэм тету: 

- Магомет фIэпщынщ! 
ГуфIэнэр гъырнэIуу зэхуи-

лъэфэсурэ дахэр къыспо-
джэж: 

- ФIызощ… ФIэсщакIэщ. 
Ма гомет!

Жэрыгъэ защIэкIэ ротэм 
сыздыкIэлъыжэм сщIэуэ 
 хъуар къэзбжурэ тхьэ со-
лъэIу: «Мы губгъуэ нэщIым 
къизна хъарыпитIыр уи анэ-
мэтщ… Къэхъумэ, ди Тхьэ!»

СакIэлъосыж си гъусэхэм. 

- УздэщыIэр дэнэ? Укъа-
лъыхъуэ. Нэхъыжьым зы-
къегъэлъагъу псынщIэу. 

СокIуэ. 
- УздэщыIар?! - къызоплъ 

ка питаныр. 
- Товарищ капитан… я… 

род принимал (си урысыб-
зэр бэлыхьтэкъым).

Модрейми сэ жысIар ро-
тэу зэхихагъэнщи къызжьэ-
холъэ: 

- Дэтхэнэ ротэу пIэрэт ар? 
ДэнэкIэ къикIыу?! Уэ пы Iэ-
жьынэм дапщэщ лъандэ рэ 
ротэхэр пхузэблэкIрэт? IукI 
адэ, зызумыгъэлъагъуу! 

СыкъыIуокI…
Иджыри сигу ихуркъым а 

губгъуэм къыщызгъэна цIы-
кIуитIыр. Ярэби, дауэрэ къе-
ла? Си урысыбзэ тIэкIур-
щэ?! Род-ми ротэми зы         
щай фIыцIэжьщ а жыхуэ-
фIэхэр. Сэ сщIэращи, Шау-
ляй и Iэхэлъахэм щопсэу … 
щыпсэун хуейщ (!) си цIэ-
джэгъу цIыкIур. 

А зауэм и кIыхьагъкIэ пхы-
кIащ Кучуков Магомет. Хьэ-
лъэ дыдэу щэнейрэ уIэгъэ 
хъуащ. Комдив Батицкэм 
(Совет Союзым и ЛIыхъужь, 
маршал Батицкий П. В.) и 
адъютанту илъэсиплIкIэ 
 зэуащ лIыр. Къелащ. Уна-
гъуэ хъужащ. Дзэ къулы-
къуми адэкIэ пищат, ауэ… 
Лъым и гуащIэр лъэщщи, 
лIым и лъэщыр зыгъэгума-
щIэр лъэпкъылъщ. Апхуэдэу 
и Къайсын къызды щы пэп-
лъэ Къыргъызым нихьэсащ 
Магомет и псэр. 

Театрыр къигъанэу зауэм 
Iухьа лIым илъэс 17-кIэ хуэ-
ныкъуащ балъкъэр сценэр. 
Хуэныкъуэпами иIуэтэжащ. 
1957 гъэм щегъэжьауэ, и 
 лъэ зэрихьэху, Магомет хуэ-
лэжьащ и лъэпкъ гъуаз-
джэм. Зыгуэр къахуэтт ар 
щымыджэгу спектаклхэм. 
Зыми хуамыгъадэу фIыуэ  
ар  къыщалъагъурт  гъу-
нэгъу республикэхэм. «Кучук 
къы здэфша?» - арат япэ           
уп щIэр балъкъэр труппэр 
щрагъэб лагъэкIэ. Ар езыри 
икъукIэ цIыху дахэт. Куп-

щIафIэт. Жумартт. Гу пцIа-
нэт. «А лIыр зэтеувыIэу дыуэ 
имыщIу зэи зы кхъэлъахэ 
блэкIакъым…» жаIэж къы-
дэгъуэгурыкIуахэм. 

Къэралышхуэми, къызы-
хэкIа лъэпкъми я цIэ лъапIэ-
хэр хуэфащэу зезыхьа, зи 
Iэрытхыр рейхстаг блынджа-
бэм къытена цIыху хьэлэ-
мэт Кучуков Магомет Шау-
ляй  деж зэгуэр къыщы -
хъуар зриIуэтылIэжар и нысэ 
Татьянэщ, тхьэмадэм и 
лъэрымыхьыгъуэм гума-
щIэу зезыхьэжа бзылъху-
гъэрщ. Гъуджэрщ а хъы-
барыр ди деж къэзыхьэсар. 
«Хэт и гъуджэ мыбы иджы 
къыхиIуар?» жыхуэфIэнщ. 
НтIэ…  гъуджэ  къызэры-
гуэкI. БгъуфIэрэ лъагэу па-
сэрей гъуджэшхуэ. «Сын 
таш», «Судьба Солтана», 
«Аб рэдж», «Гъуэгуанэ хьэ-
лъэ», «Уэсят», нэгъуэщI 
спек такль куэдым, апхуэ-
дэу совет кинематогра-          
фым фIыуэ хэзэгъа актёр 
телъыджэр зэрыплъэу щы-
та гъуджэ. Илъэс зы-тIу 
ипэкIэ ар Кучук и нысэм 
унэбжэмкIэ къигъэкIуатэри 
телъэщIыхьурэ: «ЩIэсхыпэ-
ни сигу пымыкI. Зесхьэну-
щи, здэщытым емызэгъыж. 
Мыбы иплъэурэ игъэ хьэ-
зырырт дадэ и роль хьэ лэ-
мэтхэр. Езым ещхьу угъур-
лы гуэрт мыри…» 

СимыIуэхуххэрэ пэт къэз-
губзыгъыжащ нэщэнэ-
жьыр: гъуджэ хыфIадзэр-
къым… Ап хуэдэу Магомет и 
гъу джэшхуэр дэуващ ди          
дэ кIуеипIэ  жьантIэм.               
Мэууэ нэхутхьэхуу, нэджа-
щIэ  къабзэу пэзанщIэщ 
иджы    ар и гъэфIэныр зэ-
гуэр къыздыщIэкIыу щыта 
бжэм. 

Зи  лъэужьыр  сыт  и  лъэ-
ныкъуэкIи дахэу щыт а лIым 
лIэужь хъуапсэгъуи къыщIэ-
нащ: Аслъэн (Магомет и 
 къуэ закъуэр) теплъэкIи 
щэнкIи къепсри къилъэтауэ 
и адэщ, кIуэ фIыуэ нэхъ 
щхьэпэлъагэщ жумыIэмэ. 
Мыдрейуэ, цIэджэгъухэмкIэ 
дгъэзэжынщи, пионер 
 слёт ым щызэрыцIыхуа щIа-
лэ цIыкIуитIыр, дауи ире-
хъуи, зэрыутIыпщыркъым… 
Магомет и къуэрылъху за-
къуэр дунейм къыщытехьам 
Кулиев Къайсын Кучук 
здэщыпсэу уэрамым (Нал-
шык) теувауэ джэрт жаIэж: 
«ЦIыхуфIхэ, мы унэм фы-
щыблэкIкIэ фыхъуахъуэ, 
маржэ! Мыбы дяпэкIэ щып-
сэунущ Къайсын… Кучуков 
Къайсын!» Зэрипхыфатэ-
къэ усакIуэ щэджащэм! 
Иджы зэи зэфIэкIуэдын-
къым зэныбжьэгъуфIхэм я 
цIэ-унэцIэр. 

Мыри гъэщIэгъуэнщ: уса-
кIуэшхуэр апхуэдэу здэ щып-
сэлъа унэ къуапэ дыдэм и 
блыным иджы кIэрылъщ 
 Кучуков Магомет (Шабаз и 
къуэм) и сурэт. Уэрам зэ-
хэкIыпIэр зи пащIащхьэ             
хъуа лIы гуфIэнэгур жэщ-
махуэ имыIэу пыды хьэш-
хыкIыурэ зэпхыроплъ гъа-
щIэ зи фIэщыгъэ водевиль 
тIасхъэм.

КЪАРМЭ  Iэсият.  

Балъкъэр Ипщэ  жылэ цIыкIум щыпсэуа Кучуков         
Шабаз и къуэ ещанэт Магометыр, 1919 гъэм дунейм 
къытехьар. Шабаз и нэ къыхуикIырт щIалищми щIэны-
гъэ нэс яригъэгъуэтыну. Еджэрт езы щIалэхэри. Илъэс 
16-м  и  ныбжьыр нэблэгъауэ Магомет здагъэкIуа пионер 
слетым къыщицIыхуауэ щытащ езым хуэдэ щIалэ цIыкIу 
- Кулиевхэ ящыщ Къайсын. ЩызэIущIа 1935 гъэм ще-
гъэжьауэ псэуху зэрыутIыпщакъым а (ипэIуэкIэ) са-
биитIыр, иужькIэ - балъкъэр лъэпкъым насып джэшу 
къыхущIэхуа лIитIыр. ЗэщIыгъууи щIэтIысхьат ахэр 
Луначарскэм и цIэр зезыхьэ Къэрал театр еджапIэ нэ-
хъыщхьэм (ГИТИС). 1940 гъэм Магомет балъкъэр сце-
нэм къихьащ Лопе де Вегэ и «Овечий источник» пьесэм 
хэт Менгэ и ролыр игъэзащIэу. Зэуэ белджылы къэ-           
хъуат щIалэщIэр гушыIэ шэрыуэм къызэрыхуигъэщIар, 
ауэ… тхыдэр е гушыIэмыщIэщ, е гуиих-хэкъуауэу гу-
шыIэкIейщ. 

Къэбэрдей-Балъкъэр 
 АССР-м и Урожайнэ къуа-
жэм 1939 гъэм фокIадэм и 
10-м къыщалъхуащ парт лэ-
жьакIуэ, Урысей Федера-
цэм и Къэрал Думэм и 
 етIуанэ, ещанэ зэхуэсы-
гъуэ хэм я депутат Сэхъу 
Владимир Къазболэт и 
 къуэр.

 
1963 ГЪЭМ Сэхъум инже-

нер-ухуакIуэ IэщIагъэр щыз-
ригъэгъуэтащ Къэбэрдей-
Балъкъэр къэрал универси-
тетым. 1980 гъэм Жылагъуэ 
щIэныгъэхэмкIэ КПСС-м и 
ЦК-м и деж щыIэ акаде -
миер къиухащ. 1963 гъэм 
«Къэббалъкъпромстрой» 
Iуэху щIапIэм и прорабт. 
«Къэб балъкъпромстрой» 
гъущI, бетон заводым и ин-
женеруи инженер нэхъы-
жьуи щылэжьащ. 1969-1975 
гъэхэм  Къэбэрдей-Балъкъэ-

Урысей жылагъуэм зэ-
хъуэкIыныгъэшхуэхэр 
 щы щекIуэкIа лъэхъэнэм 
Къэ бэрдей-Балъкъэрым и 
унафэщIу щытахэм ящыщ 
зыщ Нэхущ Заурбий Ахь-
мэд и къуэр. Ар Бахъсэн 
щIыналъэм хыхьэ Жан-
хъуэтекъуэ къуажэм 1943 
гъэм къыщалъхуащ. Вольт 
лъахъшэ аппаратурэ къы-
щы щIагъэкIыу Тырныауз 
дэт заводым лэжьэн щы-
щIидзащ 1960 гъэм. 
ИужькIэ дзэм къулы къу 
щищIащ. Абы къикIыжри, 
вольфрамрэ молибденрэ 
къыщыщIах за водым 
щылэжьащ.

1966 гъэм КъБКъУ-м и аг-
рономие къудамэм щIэ тIыс-
хьэри, ар ехъулIэныгъэкIэ 
къиухащ. «Налшык» со-
вхозым щылажьэу, жэрдэм 
зыхэлъ щIалэм гу къы-
лъатэри, КПСС-м и райко-
мым и мэкъумэш къудамэм 
и унафэщIу ягъакIуэ. Къэ-
бэрдей-Балъкъэр АССР-м и 
Къэрал агропромышленнэ 
комитетым и парткомым и 
секретару, КПСС-м и Бахъ-
сэн райкомым и япэ секре-

Джылахъстэнейр ирогушхуэ
рым ПсэупIэ-коммунальнэ 
хозяйствэмкIэ и министрым 
и къуэдзэ, УхуэныгъэхэмкIэ 
КъБР-м и Министрхэм я Со-
ветым и IуэхущIапIэм и ин-
женер нэхъыщхьэ IэнатIэ-
хэм пэрытащ. 1980-1981 гъэ-
хэм КПСС-м и Налшык 
 къа лэ комитетым   ухуэны-
гъэмкIэ и къудамэм и ин-
структорт. 1981 гъэм Къэбэр-
дей-Балъкъэрым ухуэны-
гъэ хэмрэ архитектурэмкIэ и 
къэрал комитетым и уна-
фэщI ящIащ. 1982 -1986 гъэ-
хэм ар и Iэтащхьэ щытащ 
Налшык къалэ Советым и 
гъэзэщIакIуэ комитетым. 
1986 гъэм щегъэжьауэ 1988 
гъэ пщIондэ КъБР-м и Ми-
нистрхэм я Советым и Уна-
фэщIым и къуэдзэщ, 1991-
1995 гъэхэм КъБР-м и пре-
мьер-министрым и къуэ-
дзэу мэлажьэ. 1995 гъэм 
ды гъэгъазэм и 17-м УФ-м и 

Къэрал Думэм и етIуанэ 
зэхуэсыгъуэм, 1999 гъэм 
 дыгъэгъазэм и 19-м УФ-м и 
Къэ рал Думэм и ещанэ зэ- 
х уэ сыгъуэм и депутату ха-
хащ. Ар хагъэхьащ Къэрал 
Думэм бюджетымрэ налог-
хэмкIэ и комитетым. 

Къэбэрдей-Балъкъэрми 
Уры сей Федерацэми я 
жылагъуэ лэжьакIуэ емы-
зэшым куэд ищIащ ди рес-
публикэм и экономикэм              
зиу жьыным, абы ис лъэпкъ-
хэр зэгурыIуэным, цIыхубэм 
я псэукIэр егъэфIэкIуэным 
теу хуауэ. Абы ирогушхуэ 
къыщалъхуа, къыщыхъуа 
Джы лэхъ стэней щIыналъэм 
и цIыхухэри республикэри. 
Iуэху дэзыщIахэм, и ныб-
жьэгъухэм къыхагъэщ ар 
гурэ псэкIэ республикэм 
зэрыхуэлэжьар, и хьэл-щэн-
кIэ  цIыху  пэжу,  IуэхукIэ 
бгъэ дыхьэр къимыгъэщIэ-

хъуу, чэнджэщэгъу къахуэ-
хъуу къы  зэрыгъуэгурыкIуар. 
IэнатIэу зыпэрытар пщIэрэ 
щIыхьрэ пылъу зэрырихьэ-
кIар къалъытэу, Сэхъу Вла-
димир «Къэбэрдей-Балъ-
къэрым и пащхьэм щиIэ 
фIы щIэхэм папщIэ» орде-
ныр къы хуагъэфэщащ. 

ГУГЪУЭТ  Заремэ. 

Пэжым тета унафэщI

тару, Бахъсэн куейм и де-
путатхэм я щIыпIэ советым  
и Iэтащхьэу лэжьащ. 1992 
гъэм Къэбэрдей-Балъкъэ-
рым и Правительствэм и 
Уна фэщIым и къуэдзэ къа-
лэныр къыхуагъэфащэ.

КъыкIэлъыкIуэ илъэсым 
депутату хахри, КъБР-м и 
Парламентым и япэ зэхуэсы-
гъуэм РеспубликэмкIэ и Со-
ветым и УнафэщIу лэжьащ. 
Абы хэлъхьэныгъэшхуэ хуи-
щIащ щIэныгъэ, егъэджэ-

ныгъэ IэнатIэхэр егъэ фIэ-
кIуэным, гъуазджэмрэ щэн-
хабзэмрэ зегъэужьыным 
хуэунэтIа Iуэху щхьэпэ куэд 
къиIэтащ.

1997 гъэм и мэлыжьыхь 
ма зэм Нэхущ Заурбий Уры-
сей Федерацэм и Феде-
ральнэ Зэхуэсым и депутат 
хъуащ. УФ-м и Къэрал Ду-
мэм Федерацэмрэ щIына-
лъэ политикэмкIэ и коми-
тетым и унафэщIым и къуэ-
дзэу, абы дэщIыгъуу Кавказ 
Ищхъэрэм и Iуэхухэм ехьэ-
лIа комиссэм и Iэтащхьэм и 
къуэдзэу щыщытам, абы 
лэжьыгъэшхуэ иригъэ кIуэ-
кIащ Урысейм и бюджет 
зэхущытыкIэхэр гъэтэ мэ -
мы ным, политикэм къыщы-
хъуа зэхъуэкIыныгъэхэм 
япкъ иткIэ, Конституцэм 
къы зэри гъэу вым тету 
цIыхухэм я  хуитыныгъэр хъ-
умэным ехьэ лIауэ.

Нэхущ Заурбий яхэтащ 
Къэбэрдей-Балъкъэрым, 
Къэ рэшей-Шэрджэсым, 
Ады гейм я Парламентхэм я 
Совет къызэзыгъэпэща-

хэм. КъБР-м и жылагъуэ-по-
ли тикэ гъащIэм ар сыт щы-
гъуи жыджэру хэтщ. Сыт 
хуэдэ лэжьыгъэ ирих ьэ кIа-
ми, ар и кIэм нэсу, жэуап-
лыныгъэшхуэ пылъу, цIы ху-
хэри и щхьэри къимыгъэ-
щIэхъужу пэрытащ.

Урысей Федерацэм пар-
ламентаризмэм зыщегъэу-
жьыным  илъэс куэдкIэ зэ-
ры хуэлэжьам, республикэм 
и къэрал къулыкъущIапIэ-
хэм щы зэфIигъэкIахэм па-
пщIэ 2000 гъэм Нэхущым 
«ЩIыхь» орден къратащ, 
2003 гъэм Къэбэрдей-Балъ-
къэрым и Парламентым 
къыбгъэдэкIыу ЩIыхь тхылъ 
къыхуагъэфэщащ.

Нэхущыр зи IэщIагъэм 
фIыуэ хэзыщIыкI, жэуап-
лыныгъэ ин зыхэлъ, пэжым 
тет унафэщIу, цIыхуу щы-
тащ сыт щыгъуи, иджыри 
абы  тетщ.  Ар ящыщт 
 КъБР-м и  япэ Президент 
КIуэкIуэ Валерэ сыт и лъэ-
ныкъуэкIи дзыхь зригъэз-
хэм. Мы зэманми пщIэ 
къыхуа щIу ар хэтщ Урысей 
Федерацэм и Жылагъуэ па-
латэм.

НЭЩIЭПЫДЖЭ Замирэ.

Фи псалъэм пщIэшхуэ иIэу фыпсэуащ

Ди Алыхьышхуэм фишэжын хуей хъуати,
Зэгъусэу, Мухьэмэд, Iэсят, фишащ.

3.
Къуажэ гъуэгушхуэм хэкIрэ кхъэмкIэ дыхьэу,
ЦIыхухэр тыншыну, гъуэгу яхуебгъэщIат.
Алыхьым ищIэрт, си къуэш, къыппэщылъыр,
Псом япэ уэрщ а гъуэгумкIэ яхьар.

МинитIрэ тIощIрэ зы гъэт, январь мазэт,
И 21-м ди Мухьэмэдыр утхэкIащ.
Махуэ еханэм, 27-нэ махуэм,
Ди  Iэсяти  гуауэу  тIэщIэкIащ.

Апхуэдэу дунеишхуэм фытетащ фэ -
Зым ищIэр фIэфIу адрейм диIэтынт.
Дэнэ фымыкIуэми тIури фызэгъусэу –
Апхуэдэу хъуащ дунейри фыбгынэн.

Алыхьым жиIэ псэхэр зы хъужахэу
Фи мащэр нэхуу, хуиту къыщIигъэкI!
Гуэныхь фиIами, узкIэ фщхьэщихахэу,
ПсэкIэ фыкъэмыхъуэпсэну дыфхуолъэIу!

4.
Дэ ди гум сытым деж фэ филъынущ -
Фэ лъэужь дахэ дэ къытхуэвгъэнащ.
Фи фэеплъым дэ дыхуэпэжынущ,
Алыхьым жиIэ нэхъыфI къыфхуищIау!

Мурад фиIахэу фыздынэмысахэм
Дунейм дэ дытетыху дыхущIэкъунщ.
Адэ-анэншэу фэ фи бын къэнахэм
ТлъэкIыхукIэ ади ани дахуэхъунщ!

Дзасэжьхэ Мухьэмэдрэ Iэсятрэ я Iыхьлыхэмрэ
ныбжьэгъухэмрэ къабгъэдэкIыу.

30.06.2021 гъэ

ЗыгъэпсэхупIэхэм 
заужь

пыкъуащ «Роскосмос» 
Iуэ   хущIапIэр. 

Зэхьэзэхуэм ирагъэ-
хьащ хьэршым теухуа я 
 таурыхъхэр, сурэтхэр, 
мульт фильмхэр. 

Псори зэхэту УФ-м и 
щIыналъэ, хамэ къэрал 
78-м къикIа лэжьыгъэу 10 
622-рэ. Къызэгъэпэща-
кIуэхэм къабгъэдэкI 
 саугъэтхэмкIэ текIуа ныб-
жьы щIэхэр ягъэлъэпIэ-
нущ. Къи щынэмыщIауэ, 
лэ жьы гъэ нэхъыфI езы-

гъэ хьа, илъэс 11 - 13 зи 
ныбжь сабийхэр ирагъэб-
лэгъэнущ «Артек» ду-
нейпсо  сабий центрым 
щекIуэкIыну зэхыхьэм. 
Апхуэдэу лэ жьыгъэ нэ-
хъыфIхэр хагъэхьэнущ 
бжьыхьэм  дунейм къы-
техьэну «100 сказок о кос-
мосе» къы дэ кIыгъуэм, 
«НИКА» егъэ джэ ныгъэ 
порталым и оценика.рф 
Iыхьэм. 

ТЕКIУЖЬ Заретэ. 

Дзасэжьхэ Мухьэмэдрэ Iэсятрэ я фэеплъу

ФатIимэ (3, 4-нэ нап.). КомпьютеркIэ га зетым 
и теп лъэр ящIащ Щомахуэ Марианнэ, Мэлба-
хъуэ Анжелэ, сурэтхэм елэ жьар  Бицу Жан-
нэщ.

Къыхуагъэгъуну йолъэIу

Узыр къэкIуэгъуафIэ щхьэкIэ,
   егъэжьэжыгъуейщ


